
e faasoa faamatalaga mo a’oga i le gagana Samoa 

   O se tala lenei i le Po fiafia a le Fuiniu  

a A’oga a Hornby i le po o le Aso Tofi, 24 

Aokuso i le 6.00 i le afiafi.  

   O se faiga ua masani ai, e faapotopoto 

a’oga I le taufaaiu o le kuata lona tolu e 

faailoga tu ma aga faa-Pasefika i totonu o 

le aai a Hornby.  

   O se mafutaga e faatalitali i ai le fanau. 

E le na o fanau Pasefika a o uso papalagi 

ma Asia ma isi e auai uma. E sisiva ma 

pepese i pese Samoa ma le Pasefika.  

   E malie le faalogologo atu i le usuga e 

se tama palagi laitiiti o le ‘Pusi Nofo,’ e 

matala lelei i le faalogo.  

   Sa matauina i lea po le opogi mai a  

matua i le faamoemoe o le fuiniu. Sa auai 

uma laumua a’oga e ala i a latou pule,  

faia’oga, ma tamaiti a’oga, o isi e faafiafia 

a o isi e tapua’i.  

    O le fitu ai lenei o tausaga o fai pea a 

latou faatasiga e faailoa fanau Pasefika, 

ma faalauiloa foi ausiga a i latou.  

    O tomai fa’ata’ita’i, o se tasi vaega  

faatauaina, e faamasani ai le fanau i  

faiva ma tiute faata’ita’i.  

    “O le faamoemoe tonu o lenei  

faatasiga o le avatua lea i a tatou tamaiti 

le talitonuga o loo lagolagoina i latou e  

a’oga ma le si’osi’omaga o loo nonofo ai,” 

 saunoa Lealiiee Tufulasi Taleni.  

   O se tasi lenei taulagalaga a le alii  

faia’oga, fitu nei tausaga le matua.  

   O le naunauga ia faatauaina tu ma aga 

ma le gagana e fanau i se tulaga e  

patipatia uma ai e le aai atoa.  

 E fesoota’i lelei le faatauaina ma le fiafia o 

fanau i le a’oga. Aemaise foi, e le to’atele ni 

fanau Pasefika i Karaiesetete e faatusatusa 

ia Aukilani ma isi aai. O lenei faiga e le  

gata e lelei mo latou ae lelei foi mo o latou uso  

papalagi, ia malamalama i isi aganuu ma maua 

ai le fealofani ma isi uso i totonu o lo latou aai.            

    Sa felanulanua’i le silasila a matua i le 

aulelei o tama ma teine a’oga ia latou togiga 

eseese. E maofa i le popoto o tamaiti e sisiva  

i a tatou siva ma pese.  

    A o le a’oga aupito sili na maua e le fanau,  

o mea lelei e a’oina pe a mafuta faatasi.  

                                                       Saili Aukuso 

 

Tama ma Teine a le A’oga o Sockburn Primary lena e alo i o latou faiva faafiafia; o le pese, Pusi Nofo   

i luga o le fala.  O lena e tau faanofo le pusi e isi, ae togi i fafo e isi. O le ausiva o se ula su’ifefiloi o 

tama ma teine Pasefika; uso papalagi, Initia, Saina, Korea ma isi. E iloga ē maua le pese e leo tetele.   

    Malosi le fuiniu a’oga a Hornby, Karaiesetete  

O se tasi o tusi a le Evaleon i le 

Kalama Samoa ma lona a’oa’oina 

i totonu o potua’oga. E tolu tusi o  

lenei galuega. Toe iloiloina uma 

ma ua avanoa mo le ofoina atu 

mo le fa’aaogaina.     

Tama ma teine o le A’oga a Sockburn 

. . . . 

. . . . . 



   I le fogafalealuga o le Macmillan 

Brown Pacific Centre i le lotoa a le UC 

(iunivesite o Kenetaperi) e te maua ai le 

tamaitai Samoa o Faaosofia Daly, e le 

mapu le fela’uina o ki o le laupapa gaosi 

upu. E iai le mafuaaga, e fia tuli le taimi 

ua togia e faaulu ai i totonu lana 

su’esu’ega.  

   O lana su’esu’ega lea mo le faailoga o 

le foma’i (PhD), sa amata ona galue 

mai ai i le 2011. Sa faaaoga lelei e le 

sui o le puletini le avanoa e faatalanoa 

ai le foma’i faaolioli, e tusa i aga o lana 

su’esu’ega ma se aoga i le fetufa’iga 

lautele, i lea vaega o fitaituga. 

    Saunoa Fia (poo Sofia i ana pa’aga) 

o lana su’esu’ega e taula’i tonu i le  

lotoifale o aiga ma le galuega a matua e 

lagolago ai le fanau i a latou a’oga.  

   O lana autu ua faaigoaina: O au o 

matua fanau. O se tilotilo i le tiute o 

matua ma auala e faalaei’auina ai i 

latou e avea ma ni lagolago lelei i 

taumafaiga a fanau i le a’oga.  

   I le faatinoga o le su’esu’ega ni  

 talanoaga sa faia ma matua, sa ao mai 

ma iloilo ma faapea ona tula’i mai ai ni 

faaiuga na te lei mafaufauina.  

   E malosi le taofi afai o le tama ma le 

teine o se Pasefika, e vaivai a’oga a 

matua, e vaivai le tamaoaiga tau tupe, e   

afaina ai ni o latou avanoa e ulufale ai i  

totonu o se iunivesite poo se politeki.  

   Ae i le molimau a faaiuga o le  

su’esu’ega ua faamaonia ai e sese sea 

taofi. O le to’atele o aiga sa auai i le 

su’esu’ega e taufai tutusa i na uma 

tulaga, ae le taofia ai fanau mai le ausia 

o tumutumu. E to’atele ua iu mai ma ni 

tusipasi o isi foi ua sauni e ulufale.  

   Ta’utino le tama’ita’i su’esu’e, sa 

malosi se manatu ia te ia na o matua e 

lelei a’oga e mafai ona fesoasoani ia 

latou fanau i le NCEA poo luga atu foi i 

le tikeri poo le tipiloma. A ua  faamaonia 

i faaiuga o le su’esu’ega,  e le sa’o atoa 

sea taofi.  

   Sa malosi foi le taofi e iloga fanau e 

uuna’i e o latou matua, e ala i le leo 

malosi ma le faatonuga e pei ona  

masani ai le olaga i Samoa. Ae na 

faate’ia foi o ia i le tali mai a matua. E le 

faapena so latou lagona, o Niu Sila  

lenei, o auala sa faafailele ai tatou i  

Samoa ua le toe lava na e tapu’e ai  

fanau i si’osi’omaga fou ua nonofo ai. 

    O nei faaiuga, i le tali mai a matua, 

atoa ma molimau i ausiga mata’ina a 

fanau, ua faamaonia ai 

lana foi sailiga i le 

faafailelega o ona alo a 

o iti mai.  

   O ia na sau mai  

Samoa ma se ata   

faa-Samoa o le auala e 

fafau ai fanau; o le  

auala na ui mai ai foi i 

ona matua e faatonu i 

le leo malosi ma le 

sasa.  O le auala foi lea 

na ia taumafai e faatino 

ai lona tiute faatina. 

Peita’i ane na vave iloa 

ni aafiaga taufeagai.  

    E le gata o le afaina 

o le loto ona o upu, a 

ua aafia ai le agaga 

naunau, ma afaina ai a 

laua taumafaiga  

taua’oga.  

    Na vave ona iloa le 

pogai, o ana auala  

faaSamoa i Samoa e le 

aoga i le si’osi’omaga o 

Niu Sila.  Na mafua ai 

ona saili se isi alafua.  

    I lenei la sailiga  

faatina toe faatama’ita’i 

su’esu’e E tasi le upu e  

femaliliea’i ai o ia  ma ana matua 

su’esu’e, o le fetalitonua’i.   

   E taua i le fanau le talitonu o matua i a i 

latou, le soso atu, tainane pe le mafai ona 

fesoasoani atu i meaao’ga ona e le  

malamalama i le gagana Peretania.  

    “E mana’omia le usu fiafia o fanau i le 

a’oga ma o le tiute lea o matua,” o lana 

fautuaga lea.  

    I le taimi nei ua sui lana filosofia i le 

faafailelega o le fanau. Nai lo le popole 

vale ma taumafai e faasino le itulagi, pau 

le mea a matua e fai o le apoapoa’i ma 

tapua’i. Ua silafia e le Alii le tagata ma  

lana mea e fai i le olaga, o se faasoa o le 

poto mai i a Fia le tamaitai e talitonu foi  

i le mana o le tatalo e suia tagata ma mea 

uma lava.   

     O lana su’esu’ega o loo vaavaaia e le 

alii polofesa o Mataupu Tau Pasefika a le 

UC, Steven Ratuva.  

     E le to’atele ni Pasefika o loo aveina le 

tusipasi o le foma’i i le UC, poo le  

Pacific Studies foi. Na o Faaosofia ma le 

tamaitai o Ashalyna Noa sui o Samoa.  

    O Ashalyna Noa o lona tamā o Noa, o 

le alo o Siaosi Noa le alii faifeau  

  Taliina i le su’esu’ega a Daly ni fesili tau le faafailelega o fanau 

Tama’ita’i su’esu’e i lona tulimanu su’esu’e; i lalo ma le fanau a o laiti 

Metotisi sa galue i le ekalesia i Samoa.   

   O lana sailiga e faatatau i le sootaga 

o Saina ma malo Pasefika e ala i 

fesoasoani tautupe mai lea malo.  

    O le tama’ita’i su’esu’e o Fia e suli 

mai i le itumalo o Falealili, i le alalafaga 

o Tafatafa. E 9 le fanau a ona matua,  

6 teine ae tolu tama.  

   Sa a’oga i le tulagalua a Logologo i  

Sapunaoa, sosoo ma le Junior High a 

Falealili ae faaiu i le A’oga Faafaia’oga i 

Malifa. Sa galue i le faiva i Samoa mo ni 

Tausaga se 9, malaga mai ai i Niu Sila i 

le 1988.  

   Na toe ulufale i le A’oga Faafaia’oga  

a Aukilani ma avanoa ai e fa’aauau le  

tautua i Aukilani, Tanetini ae faaiu i 

Karaiesetete na a’oga ai mo lona tikeri 

lona 2; ma o loo ua alala ai nei le aiga.  

   E to’alua o la alo ma lona alii o  

Patrick Daly, na a’o’oga uma i le UC, o 

loo tapua’i uma ma le tamā i le alofaiva 

o le tina, lea toe o se aga ona tini pa’o 

lea le uto e pei o aga a le upega pe a 

ao, ina ua a’e malo le faiva.   

   Ae i le taimi nei o loo pa’o’o pea ki o 

le laupapa uliuli, e fia tuli le taimi.  



   O se mea taua le faamau o faamatalaga o lo tatou tala 

    “mafaufauga o le vaiaso”   

 Tatou te le fausia le tala. E fau tatou e le 
tala.  Martin Luther King Jr 

    O soo se tusi aogā e faaopoopo i la tatou 

ola o measina a le mafaufau o se 

faamanuiaga lea e ao ona tatou patipatia.   

   O le tusi Palemia, tusia e Tuilaepa Sailele 

Malielegaoi, palemia o Samoa, ma Peter 

Swain, o se tasi lea.   

   A o lea ua soagia i le isi foi tusi fou e tai  

tutusa lava o la mamafa, le Tautua, ua pauu 

faatasi mai i le taimi e tasi, ma e ui i le tau, 

ae le foi ai le aufaitau ona o le taua o nei  

molimau i lo tatou talafaasolo.  

     E tulagaese le tusi a Tuilaepa auā o se 

faamau muamua lenei ua faia e se ta’ita’i o 

le malo, mai isi na muamua, e leai ni a latou 

faamau totino na tuua. E tulagaese foi auā 

ua mafai ona tuufaatasia i se taimi a o loo 

manino pea le tilotilo i luma ma tua.  

     E sui le taimi sui lagona o le tusitala, ma i 

le aufaitau, e faafetaia sea faaiuga. O lea ua 

tatou molimau i le vaai a Tuilaepa i lenei  

lava vaita o le taimi, ae le o le isi 5 tausaga 

o lumana’i. I lena 5 tausaga ua sui foi le 

vaai, pe ese foi se siuleo tatou te lagonaina.  

    Na maliu Taisi i le 1944 a o lea faato’ā fai 

se tusi i le amataga o le 21 seneturi. Ae 

mafai ona faapea e nanea sana molimau 

ona o ana lava faamau tusitusia e faavae ai, 

i le peni a le na ia tusia le Tautua.  

    E mafai foi ona tatou faapea, e faafetaia 

Taisi auā o ona lava lagona ma manatu ia 

sa tutupu i lea taimi, ua tatou toe tilotilo i ai.  

    E iai faatusatusaga i tusi e lua. Muamua o 

aga o aafiaga o Tuilaepa ma Taisi i upufai 

pe a fua i le taimi. O Taisi na amata mai i le 

1923 ona aafiaga i upufai a Samoa e ala i le 

Mau, tusa lea ma se 21 tausaga e tau mai i  

lona maliu. Mo Tuilaepa, ua 19 nei tausaga  

i le tofi palemia, ae le faitauina le isi 18 sa 

avea ai ma faipule.  

    Lua, o lu’i sa feagai ma i laua o ni ta’ita’i, 

e tofu ma ni tofotofoga tuga, Taisi i le va ma 

Niu Sila ma faiga faakolone; Tuilaepa i le  

faatautaiina o le sa o Samoa i nisi o itula  

faigata e aafia ai le tamaoaiga, le nofo lelei, 

le feagai ai o Samoa ma itula pogisa ona o 

le pule a mala faanatura; ae tainane o le  

uuina o le pitomaea faa-vaega e iloa ai se 

tautai mata’alia.   

    Lenei ua mafai ona faamau ni itula taua o 

lo tatou tala i ni tusi. Palemia o se molimau 

ta’utino mai se ta’ita’i o le malo. E tatau foi le 

faafetai i le alii Niu Sila o Peter Swain sa 

faama’ite mea ua mafua ai  (atoa le tamaitai 

o Patricia O’Brien mo le Tautua).  

    E iloga aiga sa tusitusi o latou tua’a ma 

faamau lelei tala o gafa ma faamasinoga a 

aiga; e le soona polevale suli auā o loo iai 

mea e tua i ai; ae le aoga le aave o tala o se 

failauga ae leai se mea e tuu ma le fanau a 

o soifua. E faamanatu e ala i a i latou la 

tatou aitalafu i misionare ma faifeau na 

a’oa’oina le  

le gagana  

tusitusi.  

Atoa foi  

ma le  

ausu’esu’e 

mai fafo i le 

galuega o le 

faamauina o lo 

tatou tala. Auā 

i luga o na 

su’esu’ega ma 

faamau ua 

tatou tua i ai. 

    O soo se tusi e ta’u ai faipule ma polotiki  

e le tauilo le tali iē a le to’atele. Ae e le tatau 

ona avea lea ma se ‘alofaga. E faitau le ’ai o 

se ta’ita’i i lona ta’utino o mea tutupu; o le tusi 

o le taualuga o se tautua e tali atu ai.  

    E iai le ‘aufaalele iai le ‘aumatau. Ae  

faapea lava aga o sosaiete faatemokalasi, e 

sa’oloto lē matau e faaali lona taofi e agai ai. 

A o le suifaitau mataala e faitau i le vaiupu 

ma fai lana faaiuga.  

    O le tasi mea taua i se tusitala poo se 

failauga o lona siuleo. E iai ni faifeau a  

talanoa faasamasamanoa e ese o latou 

siufofoga. Ae a tu loa e lauga i le pulelaa,  

ona sui lea i se isi foi siufofoga. E faaigoa  

e se tasi a’oa’o o le siuleo pa’ia.  

    O le tasi lea malosiaga i le tusi Palemia,  

e le o suia le siuleo o le tusitala lava ia i se 

siuleo paia, o lona lava siuleo. Atonu o le sa’o 

foi lea, auā a sui loa ona masalomia lea.  

    E talanoa soo toeaiina i le siufofoga ma’ai 

o le palemia o Samoa, e ama i le gagana 

afeifei ae ta’utino le solo a le tamaloa.  

    I le tusi e maua i ai le vao faaaliga fou e lei 

lagonaina muamua i laufanua o upufai a  

Samoa. E atagia ai lea uiga ta’utino ma le 

leai o se mata’u poo se fa’aaviavi, e nefu ai le 

vaai ona o la tatou gagana faaaloalo ma le 

mătau i le va tapuia.  

   O nisi o tala i totonu o le tala, e pei o lena  

ia Tofilau Eti Alesana, Vaai Kolone, Fuimaono 

Mimio, Mamea Ropati, ua na o ni faamatogi, 

ae le faigata ona fuatia le maumau ona o le  

le faamauina i ni tala atoa.  

   O aso nei o faamatalaga faamau. E tu  

le mea tusitusia i luma o le tulafono. E faitau 

le ‘ai o le ta’ita’i i le talafaasolo i lana upu  

e tusi. 

    Ae i lenei taimi, e lua manu ua ulu. Tatou 

aeae lea auā lo tatou tala, ma le tapuaiga a 

Samoa faitau i soo se itu o le kelope.   

OLA 

Faasoa o le Vaiaso:   

   E mua pea le faafetai i lo tatou  

Matai Sili, auā lana pule faasoa i lo 

tou soifua ma so matou malosi. Ae  

fiafia e faatalofa atu i lenei foi vaiaso.  

   O le alii o Nick Mowbray e ana le 

kamupani o le Zuru na faaali sona 

taofi e faatatau i le upu Peretania,  

Entrepreneur.  

    Telē le upu a o sona faauigaga  

faigofie e faapea, o se tagata e faatu 

sana lava pisinisi ma pulea e ia ma 

tausolomua i lona faatinoga.  

   Fai mai le alii o Nick, e tuua’iina le 

faiga o loo fai ai a’oga a Niu Sila i le 

tau leai o ni faipisini laiti e fai ni a 

latou lava pisinisi.  

   A taga’i i le tele o malo o le lalolagi 

o talavou o loo taulamua i nisi o  

pisinisi tetele. Na amata uma mai i ni 

tama’i pisinisi; e fai i faletaavale o  

aiga nisi ae uma ane ua soo ai le 

kelope. E mafua lea ona o le lelei o le  

faafailelega o sea ata i mafaufau o  

fanau a o iti mai.  

   E manatu Nick e taua le vave totō o 

se na ata mai lava i le taimi e ulufale 

ai fanau i le a’oga, o se tapenaga lelei 

lena mo latou i se olaga faipisinisi.  

   Ua masani fanau i le ata tuai, o 

galuega la e i fafo atu o le falea’oga, o 

galuega o loo faatali mai mo latou, o 

la’u galuega o le tiute lena o le malo.  

   Ae afai e tupu a’e le tama ma lena 

talitonuga e fai sana pisinisi, e le pine 

e taunuu foi lana miti.  

   Ua leva ona tatou tutupu a’e ma sea 

vaai o le ola faalagolago, fanau i 

matua, tagata i le malo, ae sa lei  

masani ai.  

    Ona faaopoopo mai lea o le tamaitai 

o Rebecca Smith, fai mai. E o faatasi 

le agaga atia’e ma le tilotilo i fafo atu 

o lou si’osi’omaga. Ua malosi Niu Sila 

i le tilotilo ifo. Tilotilo ifo na o mea 

faafana mai ananafi.  A o isi malo ua 

leva ona se’e i luma; ua to’a’aga e a’o 

isi gagana e malamalama ai i isi  

aganuu ma a latou auala e fai ai mea.  

   O nisi o atunuu laiti e iai Suiselani 

ma Isaraelu, ma le tele o malo laiti 

Asia e le faatusaina ia Amerika ma 

Saina, ae o loo o i le tauvaga.  

   E mafua ona o le sogasogā o o latou 

tagata i faiga pisinisi laiti. E mafua  

i le faafaileleina mai o sea uiga taua i 

mafaufau a o laiti.  

   Ia, ae lafo atu i sau faaopoopoga e 

sooina la tatou faasolo. Manuia tele 

lenei vaiaso. Soifua.   

Tamaoaiga laiti  

le ki i le lumana’i 

o malo   

faaaliga uiga ese i lona to’alua. O le a se 
tala a Siaosi pe a iloa le la talanoaga ma 

se tagata ese?”  
   Na tu’i e Siaosi le laulau ua galulu ai le 
umukuka ma fetagisi ulo ma falai sa  

tautau.  
   “Sa’o lava la’u mate,” e le se loomatua 
lelei le loomatua lenei. Ua uma atu loa le 
toeaina, lenei ua le toe popole mai.”  
Ua liliu ma faasaga i le isi itu, ma toe 
amata, “E faafefea ona ave se tupe tele i 
se tama faavalevalea, o le a lana mea e 
fai i ai?”   

   Na maua le tonu, o le a logo uma le  
fanau e potopoto mai i le fale o Siaosi i 
le afiafi e sosoo ai.  

   Na atoa uma le fanau, se’i vagana Filo, 
e le taupulea lava, atili ai o lenei ua maua 
le tala o ia o le a manuia i le ’afa o le  
$80 miliona.   
   Na muamua tautala le ulumatua, i lona 

leo pau e pei lava o le leo o Siaosi toeaina 
lo latou tamā, “Faafetai mo le tala mai o 
aao. Ua outou iloa ma ou iloa le taua o  
lenei mataupu. O le mea ua fuafua e lo 
tatou tina e fai e le o se mea amiotonu; 
ana soifua mai Papa e le sao se fuafuaga 
faapea. O lea ua tatou vaai atu i le 
faimea faapito o le loomatua i le tama 

ma’i lea.  
   “Ma ou te ta’utino atu e le tatau ona 
tupu se mea faapea. Ae saunoa mai, 
faaali mai ni ou tou finagalo . . .”  
    Ona faasolo lea o faaaliga manatu, mai 
le matua e aulia le laitiiti. E foliga e malo 
le manatu e faatali se’i aulia le aso lea ua 
taupo e talanoa ai le uili. Toe o se vaiaso. 
Afai e moni le lipoti, ona sauni loa lea o 

se tagi e ave i le faamasinoga. O le a  
molia le tina o Mareta i le faimea faapito 
ae leai se mafua’aga tatau.  
   “Ae faafefea pe a lagolago e le 

faamasinoga le pule o le uili?” o le fesili 
lea a le tasi uso.  
   “O le mea lena ou te le lagolagoina ai la 
outou fuafuaga,” o le tali lea a Siaosi le 

ulumatua. “O la’u fuafuaga lenei . . “ 
Tatou faatali i le fuafuaga a Siaosi 

talanoaga e malu puipuia.  
   O Kalama e le o se leoleonana  
faata’itai, e 25 tausaga sa galulue ai ma 
Mose i le CIA, o le tagata ua lava le  
potomasani i lona faiva. O lona igoa na 

ta’u i le fafine o Ioane Mataio. O  
lona matai pule e fai lana pisinisi i mea 
tau faamatalaga, e maua ana tupe i lona 
faatau atu o faamatalaga taua i tagata. 
A o ia le sooupu e faatinoina le galuega.   

  Na pulato’a atu Kalama i le fafine o 
Simela ma faapea lana upu, “O lenei  
faamatalaga e ono suia lou lalolagi i se 

taimi vave, ae fuafua i lau tilotilo, ma le 
tilotilo a isi o le a lagolagoina oe . .  
  Ua faaauau le tala a Kalama, “Ua maua 
e lo’u matai se faamatalaga taua ma le 
faamaoni lava, ua uma ona tusi le uili a le 
loomatua o Mareta, o le a tuuina le ‘afa o 
lona malo i lana uii, le alii o Filo. O le isi 
kuata mo ana uo ma lana loia, ma le isi 

kuata e vaevae i le isi vaega o le fanau.  
   “Faatali,” o le faalavefau lea a le  
fafine o Simela, “Se’i toe fai mai lava lau 

tala?”  
    E lei uma le tala a Kalama ae oso mai 
le fafine, “E le sa’o lena mea, faafefea 
ona ia faia se mea faapena ia Siaosi ma 
isi. . . Tafefe ae iloa e Siaosi! 

   “O le mea lena e tatau ona e fai.  
Talanoa i lou to’alua,” o le fautuaga lea a 
Kalama. “O lou to’alua e taloina se fono  
a ona uso ma tuafafine e talanoaina le 
mataupu.”  
   Ua leai se pisa, ua le magagana le  
fafine i le te’i, ona toe faapea atu lea le 
upu a Kalama, “Afai o le a sa outou 

faaiuga, pe mana’omia se tasi na te  

faatinoina, ou te avanoa e faia lena  
tautua mo outou. Manatua, ona pau lava 
le mea ou te mana’o ai o le tupe o lo’u  
totogi. O a’u o se polofesa i lo’u faiva. ” 
  Na aapa atu lona lima ma faatalofa i le 
fafine, ona tu lea i luga Kalama, ua  
faamaulu lona pulou uliuli ma lana mata 
uliuli, ma faapea atu lana tala i le fafine, 

“Muamua oe, ae ou mulimuli atu.”  
   I fafo na faatofa ai ma savali ese loa 
Kalama e aga’i i le tasi ituala ma mou atu 
i le tumu o tagata. Ua tu le fafine o 

Simela ma tau mafaufau. Faateia?  
Fiafia? Ua faaosofia o ia i le vao  
faalogona. Ua nenefu lana vaai, ua oso i 
luga lona toto i se ata o Filo i lona 

mafaufau, e ma’alo ane i se suti taugata.  
   Ua le mafaatali e faamatala lenei 

   Ua tuu atu nei le galuega fita i le alii  
polofesa litaea o Mose ae tapua’i le 
loomatua o Mareta pe o le a se  
taunuuga e tula’i mai. E leai se tina e le 
alofa i sana fanau ae le mana’o foi i se 

fanau e ola le alolofa i ni matua. Pe  
alofa ona o le malosi o matua, ae a  
mativa ona tu mamao lea. E le o se ata 
lea sa miti i ai a o ia tausia mai i latou i 
nei tausaga e tele.  

   Ua amata le galuega a le alii su’esu’e. 
Ua uma ona ao mai faamatalaga o le  
fanau atoa– o latou tala’aga faalegalue-

ga ma aafiaga taupisinisi, e aofia ai o 
latou ta’ito’alua e oo lava i a latou 
pa’aga.  
  Ua amata ona manino le mata o le vai, 
e foliga e faasaga le mata o le tapasa i 
le ulumatua o Siaosi.  
  Na vili le toeaina i lana uo o Kalama, ua 
toe laga a’e i luga faila o a la fuafuaga 

faalilolilo e masani ai a o galulue i le 
CIA a Amerika.  
  E faapenei le fuafuaga, o le a tatao se 

mailei e faasaga tonu i le to’alua o 
Siaosi le ulumatua. O Kalama o le a avea  
ma ave feau, o ia o le a faafesoota’ia le 
fafine o Simela mo se talanoaga. I lena 
talanoaga o le a avea ai ia ma se sooupu 

a se matai pule, o se tasi e iai se  
faamatalaga taua e fia faatau atu. O le 
faamoemoe ia pasi atu e le fafine le 
fe’au i lona to’alua ma faatali ai poo le a 
sa latou tali i le savali ua faato’ai.  
   Ua iloa e le toeaina o Mose o le fafine 
o Simela o le sootaga vaivai lea, ma o 
lea ua na filifilia ai o ia e saili ai le ala i 

totonu o le ana o le leona.  

   E lei faigata ia Kalama ona  
faafesoota’i le fafine o Simela. Na sii i 
luga le telefoni ma faapea lana  
faafeiloai, 
“Talofa, ou te fia talanoa ia Simela 
Siaosi Kenna.” 
  “O a’u o Simela. E iai se se mea e te 
mana’o ai?”  

  Na faamatala loa le autu o lana  
pisinisi, ma le upu e fia feiloa’i i se 
nofoaga saogalemu e talanoa atili ai.  
  O le fafine lava o Simela, na ia faatu 

atu le igoa o le nofoaga; o se fale e iloa 
foi e le alii o Kalama, ma malilie loa e 
fetaui ai i le aso e sosoo ai.  
   E ta tonu lava le 3 i le afiafi ae 

femaulu loa i totonu i laua, i le fale 
kofe o le alii Sapani o Kim, e iai potu mo 

Laufatu Samoa Laufatu Samoa 
O le uili a Mareta 

Faavae mai i mea moni tutupu i le olaga  

Satupaitea; ‘au Tufu ma  
Satupa’itea. Taumafai Misi  
Palauni e taofi; le mafai 

1893 Taunuu i Apia le alii  
su’esu’e Siamani o A. Kramer 

Peretania i Vailima 
 
2002 Faafiafia le Te Vaka i le 
Apia Park 

                Aukuso i le Tala Faasolo o Niu Sila 

           O LOU TALA                      

APIA 1830 

27 Auk 1904. Tuu le maafaavae o le  

iunivesite a Vitoria 

28 Auk 1992. Tanumia Kenetaperi    

atoa i le kiona; The Big Snow 

31 Auk 1974. Maliu palemia Norman 

Kirk i lona 51 a o umia le tofi 

 

le mate gata le pogai na faaigoa ai e le  
kovana Siamani ma lona to’alua o  
Joanna la laua tama i le suafa o se tasi 
tamaitai Samoa, So’oa’emalelagi; auā e 
taua ma ta’uta’ua. A o se faiga masani i 

papalagi na autovaa atu ma nonofo i Samoa i  
taimi o pulega a Siamani ma Niu Sila foi. E 
to’atele e filifili se igoa Samoa e lua i ai se igoa 
papalagi e muamua. O Sooa’emalelagi, e le o se 
suafa lona lua, o lona igoa valaau lea. Sitiseni 
Samoa faamaoni, ae na tu’ua e le aiga Samoa a o 
lei atoa lona 2, ina ua toe foi atu i le nuu moni o 
ona matua, i Siamani. E leai se molimau e faapea 
mai sa valaau ia i se igoa Siamani; e tusa i 
faamau o lona igoa lava lea sa iloa ai i galuega 
ma faamau a le malo Siamani. Sa valaau ia e  
lona aiga ma ana uo ia Lagi, faapuupuu. A saili  
i le suafa Sooa’emalelagi Ballestrem-Solf, ua iloa 
ai ia faatasi ma isi tamaitai Siamani sa tutu atu 
e tete’e ia Hitila ma ana pulega faailogalanu. O 
ia ma lona tina o Joanna sa natia tagata Siū i lo 
latou fale ma fesoasoani iā latou sola’aga i le 
sa’olotoga. O la’ua isi o se li’o faaigoa o le Li’o a 
Solofa, sa taupule faatasi i le lagolagoina ma le 
faasa’olotoina o i latou nei. Na maua, ma avatua 
ai i laua i le toese. O le to’atele o a la uo ma aiga 
na fasiotia. E le taumate o lo la iuga foi lea ae na 
malepe le fale sa iai pepa o molimau faasaga ia i 
laua, i pomu o le taua ma toe faasa’oloto ai. Ui 
lava i lea, na vave maliliu ona o aafiaga tuga i le 
ola maloloina, i taimi na faafalepuipui ai. Maliu 
Sooa’emalelagi i lona 46. O Johanna i lona 67.  
I se ma’a faamanatu i Ierusalema le igoa 
Sooa’emalelagi, i le lisi o i latou e ta’ua ‘o uo a 
Isaraelu’, o e sa fesoasoani i tagata Iutaia i taimi 
o lo latou mafatiaga.  

E 

 Sooa’emalelagi Solf o Samoa 

Kramer 

Talavou 

Sooa’emalelagi Ballestrem-Solf Johanna Solf 



OLA  ITULAU 6 

          ATI A’E UPU:      

faafana (soanauna, veape). 1. faasino i mea’ai ua toe faavevela 
Ft., o le umu faafana. 2. faamafanafana mea’ai. Ft., Alu e pusa se 
umu e faafana ai mea maalili. Isi upu: faamafanafana, faavevela 
faatogafiti (soaveape). fai i se auala sese, taufaasese 

PASI ATU LA 

TATOU PULETINI  

I LE TOU A’OGA,  

AIGA, LOU TUAOI, 

AU UO, E AOGĀ MO 

LE FANAU A’OGA 

 
Igoa: Petelo Asomua 

Aso Fanau: 29 Aukuso 1944 

Ausiga: se tasi iloga i le faiva  

o le faifale aitu, Samoa ma le  

lalolagi 

Fetu: Veko 
 

E tele le mau Petelo, ae tasi le Petelo e taulia pe a talanoa i le 

faiva o le faifaleaitu. Suafa matai ia Taavaomaalii, soifua mai 

i lenei lalolagi i le nuu o Faleapuna. Iloa vave o se faaluma i 

lona tupu a’e i le a’oga ma lona nuu, ae na amata ona iloa e 

Samoa i tauvaga aoao a le Metotisi, o api a autalavou e fai i 

Lufilufi i tausaga ta’itasi. E iai le tala ia Polikapo sa tauva ai. 

E ese le tala lenei a Faleapuna auā na amata i le fanau mai o 

Polikapo (tagi a le pepe) ma liliu ai e Petelo se tala mamalu e 

avea o se tala taliē. O lena le faaulufalega o Petelo i le faiva  

o le faa’ata tagata. Sosoo ai le tauvaga faleaitu a Nelesoni i 

Apia (1967) ma faapea ona lauiloa ai le igoa o Petelo ia Samoa 

uma. Tele falesa ma falea’oga ua tutu i le taleni a Petelo. Tele 

foi upu fou o le gagana e ta’u ai Petelo (fafo ma le maafala, ma 

isi), o tama ma teine o fagogo (Kemo, Amelia) ma gafa fou 

(Peepee) ma mea uma na. O le tele o lona lauiloa o ni galuega 

soofaatasi ma isi; e iai le alii o Sumeo sa la faipa’aga, sa 

galulue foi ma isi suafa lausilafia e iai Siaki, Ta’ai ma Ioelu.   

         www.ola888.com  

Otootoga 

 POLE MA PAPA 

Papa, o ai  
e te  
palota i ai? 
 

 E le suia la’u 
palota . . . .  
KFC Peters 
Ae ave le isi 
a’u palota ia 
takeaway 
 

$17,500 le ponesi mo Aukilani  

    Afai o oe o se faia’oga fou e te amata i se 

galuega fou i Aukilani i le 2018 ma e nofo 

ai pea i Aukilani mo se lima tausaga, e 

maua lou taui. O se ponesi e $17,500.  O se 

faaaliga lea mai le minisita o A’oga, Nikki 

Kaye i le vaiaso ua te’a. O lea faamanuiaga 

e aofia ai a’oga tulagalua ma kolisi. O lenei 

ponesi sa ofoina i le na o a’oga e lavea i le 

tesile 1 ma na taumamao; lenei ua 

faasafua ia Aukilani atoa.   

 

Tala atili le va o teine ma tama 

E leai se tulaga faaitiiti i le va o tama ma 

teine i le tulaga i ausiga. O loo mamao  

pea i luma teine e tusa i faamau a le  

matagaluega faaalia lata mai. E muamua 

teine i le faitau, le tusitusi ma le numera. 

E sili ona agiga le ava i le tusitusi, e 

mamao lava i luma teine, 79.4 pasene i le 

63.4 pasene a tama. E tau felata’i i le  

numera. O ni faaiuga ia mai le 2016.  

 

Faitioina le Leipa 

Ua faitioina e le asosi a pulea’oga o kolisi 

le folafolaga a le Leipa e ofoina i fanau  

a’oga se a’oa’oga e su’e ai o latou laisene e 

leai se totogi. E manatu latou o se ituaiga 

mafaufau lenei ua maulalo tele. E lei 

faamaninoina mai le uiga o lo latou taofi.  

O lenei fuafuaga na mua’i lagaina e le NZ 

First; o se vaega o le tapenaga o fanau mo 

le ulufale atu i le olaga faigaluega. Lenei 

ua apoina foi e le Leipa ma isi pati.   

  

Faitau oe e ala i lau palota 

Ua toe o se aga ona fai lea le filifiliga a Niu 

Sila i le fea vaega e ta’ita’iina le atunuu i 

le isi 3 tausaga. O se a’oga taua i le tiute o 

tagatanuu i o latou atunuu. O le to’atele o  

talavou kiui e le palota, o le vaega lea o loo 

taula’i i ai le faatosina a pati. O le upu a 

JFK ‘aua le fesili poo le a le mea a lou malo 

e fai mo oe, ae fesili poo le a se mea e mafai 

ona e faia mo lou atunuu. Tali: Palota 

 Lelei le  
teine fou lea 
ua ta’ita’i i le 
takeaway . . 
Arden  
ai foi? 


